
ᑕᓚᕘᕋ: 514-291-7180     ᐃᑭᐊᖅᑭᕕᒃᑯᑦ: sam.walker@ubc.ca    

ᐃᓂᒋᔭᖓ: ᐃᑲᕗᖅᑎ ᐃᓕᓴᐃᔨᔾᔪᐊᒧᑦ ᕿᒥᕐᕈᔭᐅᓯᒪᓇᓂ ᐅᓪᓗᖁᑎᕗᑦ: ᔪᓚᐄ 1 - ᐋᒡᒐᓯ 5 

1) ᓇᐃᒡᓕᒋᐊᖓᔪᑦ 

ᐅᓇ ᑎᑎᖅᑲᖅ ᐅᓂᒃᑳᕆᔭᓕᒃ ᑕᑯᒃᓴᕈᓐᓂᐊᖅᑐᓂᒃ ᑐᕌᒐᕆᔭᓐᓂᒃ ᑖᔅᓱᒧᖓ ᐃᑦᑕᓐᓂᓴᓕᕆᓂᒻᒧᑦ ᐱᔭᒃᓴᓕᐊᕆᔭᓐᓄᑦ, 
ᕿᒥᕐᕈᓇᓐᓂᐊᖅᑐᖅ ᐅᓂᒃᑳᑐᖃᑦ ᓱᓕᓂᖏᓄᑦ ᑐᓃᑦ (ᓯᕗᓕᕕᓃᑦ) ᐊᒻᒪᓗ ᐃᓄᓪᓚᕇᑦ ᓯᕗᓕᖏᑕ ᓄᓇᐃᓐᓇᒻᒥ ᓄᓇᖃᕝᕕᕕᓂᖓᑦ 
ᐅᖃᐅᓯᐅᓲᖅ ᐅᓂᒃᑳᖅᑐᐊᑐᖃᒃᑯᑦ ᐃᓄᖕᓄᑦ ᐊᒥᑦᑐᒻᒥ ᑭᓯᐊᓂᓕ ᓱᓕᓂᐊ ᑕᒻᒪᖅᓯᒪᔪᖅᓯᐅᓐᓇᓂ ᐃᑦᑕᓐᓂᓴᓕᕆᔨᓄᑦ 
ᖃᐅᔨᓴᖅᑕᐅᓂᐊᒍᑦ. ᐊᐅᔮᒍᑦ 2025, ᓴᓇᕙᓪᓕᐊᓂᕗᑦ ᐃᓚᖃᓐᓂᐊᖅᑐᖅ ᐊᐱᖅᓱᖃᑦᑕᓐᓂᒥᒃ ᐃᓚᒋᔭᖓᓂᒃ ᑕᒪᒃᑯᓂᖓ 
ᖃᐅᔨᒪᔨᑕᖃᖅᑏᑦ ᑎᒍᒥᐊᖅᑎᖏᓂᒃ ᓄᓇᓕᖏᓂᑦ ᐃᒡᓗᓕᒃ ᐊᒻᒪᓗ ᓴᓂᕋᔭᒃ ᐃᑦᑕᓐᓂᓴᓪᓗ ᕿᒥᕐᕈᓇᒃᑕᐅᓂᖏᒍᑦ.  

ᑖᓐᓇ ᐊᐱᖅᓱᓐᓂᕗᑦ ᐃᓚᖃᓐᓂᐊᖅᑐᖅ ᕿᓂᓐᓂᒻᒥᒃ ᑎᒍᓯᓂᒻᒥᓪᓗ 10-15 ᐃᓚᐅᔪᒃᓴᓂᒃ ᐅᖃᐅᓯᖃᓕᕈᑦᑕ ᑕᒪᒃᑯᐊ ᐃᑦᑕᓐᓂᓴᖃᖅᑐᑦ 
ᓄᓇᐃᑦ ᑕᑯᔭᐅᓂᑰᔪᑦ ᐊᐅᓪᓛᖅᓯᒪᑎᓪᓗᒋᑦ ᐅᕝᕙᓘᓐᓃᑦ ᐊᖑᓇᓱᒃᑎᓪᓗᒋᑦ ᐃᓂᒋᔭᖓᒍᑦ, ᐊᒻᒪᓗᑦᑕᐅᖅ ᑕᒪᒃᑯᐊ ᐅᓂᒃᑳᖅᑐᐊᑐᖃᑦ 
ᖃᓄᖅ ᓯᕗᓕᕗᑦ ᐃᓄᓪᓚᕇᑦ ᐱᓕᕆᐋᖃᓐᓂᒻᒪᖓᑕ ᐊᖕᒪᓗᖅᑐᖅ ᑕᓯᖓᓂᒃ (ᓲᕐᓗ, ᑐᒃᑐᓕᐊᖅᑐᑦ, ᑕᖕᒫᖅᑐᑦ). ᐊᐱᖅᓱᓐᓂᕗᑦ 
ᐊᑑᑎᖃᓪᓚᕆᒃᖢᓂ ᐃᓚᒋᔭᐅᕗᖅ ᑖᔅᓱᒧᖓ ᓯᕗᓪᓕᖅᕌᒧᑦ ᑐᓴᕆᐊᓐᓂᒻᒧᑦ ᐊᑐᓂ ᓄᓇᓖᑦ ᑎᑎᕋᖅᑎ ᐊᐅᓚᑦᑎᔨᖏᓄᑦ ᐊᒻᒪᓗ 
ᐊᖑᓇᓱᒃᑐᓕᕆᔨᑦ ᑲᑎᒪᔨᖏᓄᑦ ᐊᓯᖏᓪᓗ ᑐᓴᕈᒪᓂᖃᖅᑐᑦ ᐃᓚᒋᔭᐅᓂᖃᖅᑐᓄᑦ, ᑕᒪᒃᑯᐊ ᐅᐸᒃᓯᒪᓕᕈᒪ ᐅᐱᕐᖔᖅ 
ᑲᒪᒋᕙᓪᓕᐊᔪᒪᓪᓗᒋᑦ ᑎᑭᓯᒪᓕᕈᒪ, ᑐᑭᓯᕚᓪᓕᖁᓪᓗᖓ ᐊᒻᒪ ᓵᙵᔪᓐᓇᓪᓗᖓ ᓄᓇᓖᑦ ᐱᔪᒪᔭᖏᓐᓂᒃ ᐃᓱᒫᓘᑎᖏᓂᓪᓗ 
ᐃᑦᑕᓐᓂᓴᓕᕆᓂᒻᒧᑦ ᖃᐅᔨᓵᖑᔪᒧᑦ ᓴᓇᐅᒪᓂᐊᓄᑦ.  

ᑐᕌᕈᒪᔭᕋ ᕿᓂᓪᓗᖓ ᖃᐅᔨᒪᔨᑕᖃᖅᑐᑦ ᑎᒍᒥᐊᖅᑎᖏᓂᒃ ᑐᓴᕆᐊᕝᕕᒋᓗᒋᑦ ᑖᒃᑯᐊ ᐃᒡᓗᓕᒃ ᐊᖑᓇᓱᒃᑎᑦ ᒥᑭᒋᐊᓐᓂᐊᖅᑎᓪᓗ 
ᑲᑐᔾᔨᖃᑎᒌᖏᑦ ᐊᒻᒪᓗ ᑐᓴᖅᑎᑕᐅᓗᑎᒃ ᑖᒃᑯᐊ ᐃᓐᓇᑐᖃᑦ ᑲᑎᒪᔨᕋᓛᖏᑦ ᐱᓇᓱᐊᕈᓯᒻᒧᑦ ᑲᑎᒪᓕᕈᑎᒃ ᖃᓄᐃᓕᐅᕈᒪᓂᓐᓄᑦ. 
ᐸᕐᓇᒃᓯᒪᒻᒥᔪᖓ ᐅᖄᓚᓛᓪᓗᖓ ᐃᒡᓗᓕᐅᑉ ᐅᖃᓪᓚᒡᕕᐊᓄᑦ ᓈᓚᒃᑐᑦ ᑐᓴᖅᑎᓪᓗᒋᑦ ᖃᓄᐃᑦᑐᒥᒃ ᐸᕐᓇᒃᓯᒪᔭᖃᒻᒪᖔᒻᒪ 
ᓄᓇᓕᒋᔭᖓᓄᑦ ᑕᒪᐃᓐᓄᑦ ᐱᔪᒪᓂᖃᖅᑐᓂᓪᓗ ᕿᓂᓪᓗᖓ. ᓴᓇᑎᑦᑎᓂᐊᖅᑐᖓ ᐃᓄᒃᑎᑐᑦ ᑐᓵᔨᒥᒃ ᐊᒻᒪ ᐃᓱᒪᖅᓱᖅᑎᓪᓗᒋᑦ ᑖᒃᑯᐊ 
ᐊᐱᖅᓱᓐᓂᐊᖅᑕᕗᑦ ᐅᖃᐅᓯᒻᒥᒃ ᐊᑐᕈᒪᔭᖓᓂᒃ ᐊᐱᖅᓱᓕᕈᑦᑎᒍᑦ, ᐊᒻᒪᓗ ᓂᐱᓕᐅᖅᑕᐅᒐᔭᖅᖢᑎᒃ ᐊᖏᑐᐊᕈᑎᒃ ᓂᐱᓕᐅᖅᑕᐅᓂᒻᒧᑦ. 
ᐊᒻᒪᑦᑕᐅᖅ ᐃᒻᒥᒃᑯᑦ ᑎᑎᕋᖃᑦᑕᓐᓂᐊᒻᒥᔪᖓ ᐊᐱᖅᓱᖅᐸᓪᓕᐊᓗᖓ, ᐊᒻᒪᓗ ᑖᒃᑯᐊ ᐊᐱᖅᓱᖅᑕᕗᑦ ᖃᓄᐃᒃᓴᖏᒃᑯᑎᒃ ᑎᑎᕋᖅᑕᓐᓂᒃ 
(ᐃᓄᒃᑎᑑᓕᑲᐅᑎᒋᑎᓪᓗᒋᑦ ᑕᕝᕙᓂ, ᐱᔭᕆᐊᖃᕈᓂ). ᑕᒪᒃᑯᐊ ᓇᓗᓇᐃᒃᑯᑕᒥᒃ ᓇᐄᓴᐅᓯᖅᓱᓐᓂᐊᖅᑕᒃᑲ ᑭᓇᐅᓂᖏᑦ ᐃᓚᐅᔪᑦ 
ᓴᐳᒻᒥᓇᓱᓪᓗᒋᑦ ᑲᖑᓇᕈᒪᒍᑎᒃ. ᐊᐱᖅᓱᖅᑕᕗᑦ ᖁᔭᓐᓇᒦᕈᓯᐊᓐᓂᐊᖅᑐᑦ ᐃᓚᐅᓂᖏᓄᑦ ᒥᑭᑦᑐᒥᒃ ($100) ᐱᖃᑕᐅᓂᖏᓄᑦ ᐊᒻᒪᓗ 
ᖃᐅᔨᒪᓂᖏᓂᑦ ᐊᒨᕋᐃᓂᓐᓄᑦ. ᑕᒪᒃᑯᐊ ᓇᓗᓇᐃᖅᑕᓕᒫᑦ ᑐᖅᑯᖅᓯᒪᓂᐊᖅᑕᒃᑲ ᐊᑎᓕᐅᕆᐊᓕᒻᒧᑦ−ᓯᒥᖃᖅᑐᖅ ᖃᕆᓴᐅᔭᕋᓛᖅ ᐊᒻᒪᓗ 
ᑎᑎᕋᐅᓯᖃᕝᕕᒻᒧᑦ ᑖᓐᓇᓗ ᐅᕙᓐᓄᑐᐊᑦᑎᐊᖅ ᐊᑐᐃᓐᓇᐅᓂᐊᖅᖢᓂ ᑎᑭᐅᒪᓗᒍ ᐊᕐᕌᒍᑦ 7. ᐱᔭᕇᕈᓂ ᑖᓐᓇ ᖃᐅᔨᓵᕆᔭᕋ, 
ᓈᒻᒪᓛᖑᔪᓂᒃ ᓱᕋᓇᓐᓂᐊᖅᖢᒋᑦ ᓇᓗᓇᐄᒃᑯᓯᖅᑕᕕᓂᒃᑲ ᖃᐅᔨᓴᐃᓂᒃᑯᑦ ᐊᒻᒪᓘᓐᓃᑦ ᐊᐱᖅᓱᓚᐅᖅᑕᓐᓄᑦ ᐅᑎᖅᑎᓪᓗᒋᑦ 
ᐅᖃᐅᓯᕕᓂᖏᑦ ᐃᓱᒪᖅᓱᓐᓂᐊᖅᖢᑎᒃ.  

ᑕᒪᓐᓇ ᖃᐅᔨᓵᖃᓐᓂᕗᑦ ᓄᓇᐃᓐᓇᒥ ᐸᕐᓇᒃᓯᒪᓪᓗᑎᒍᑦ ᐱᖓᓱᓄᑦ ᐱᓇᓱᐊᕈᓯᓄᑦ (ᔪᓚᐄ 15 − ᐋᒡᒐᓯ 5) ᐊᒻᒪᓗ ᓵᙵᔭᖃᓪᓗᑎᒃ 
ᒪᕐᕉᓐᓂᒃ ᓴᓂᕌᒍᑦ ᓄᓇᐅᔪᓂᒃ ᓇᓗᓇᐃᖅᑕᐅᓂᑰᔪᑦ ᐃᒡᓗᓕᖕᒥᐅᑦ ᖃᐅᔨᒪᔨᑕᖃᖅᑐᑦ ᑎᒍᒥᐊᑎᓄᑦ ᐱᑕᖃᓐᓂᖏᓄᑦ ᑐᓃᑦ (ᓯᕗᓕᑦᑕ) 
ᓄᓇᖃᕝᕕᕕᓂᖏᑕ ᐊᒥᐊᒃᑯᖏᓂᒃ: ᐊᖕᒪᓗᖅᑐᖅ ᐊᒻᒪᓗ ᑭᙵᖅᑐᐊᖅ, ᐃᓂᓕᑦ ᐃᒻᒪᖄ 50-60 ᑭᓛᒥᑕᒥᑦ ᓄᓇᐃᓐᓇᒥ ᑎᒫᑕ 
ᓯᒡᔭᖅᐸᓯᒃᑑᑉ ᓄᓇᓕᐅᑉᕐ ᓴᓂᕋᔭᐅᑉ, ᑲᓇᑕᐅᑉ ᓄᓇᖓᓐᓂ. ᐱᓕᕆᐊᒃᑯᑦ ᓇᕈᖃᑦᑕᓪᓗᑕ ᓴᓂᕋᔭᒻᒥ ᑎᓴᒪᓕᒃᑯᑦ ᑕᖕᒫᓪᓗᑕᓗ 
ᖃᓂᒋᔭᖓᒍᑦ ᖃᐅᔨᓵᕝᕕᑦᑕ. ᐱᓱᕝᕕᒋᓗᒍ ᐊᒻᒪᓗ ᐊᔾᔨᓕᐅᕆᔾᔪᑦ ᖁᒻᒧᒃᑎᑕᐅᓯᒪᓲᒧᑦ ᐊᔾᔨᓕᐅᕆᕙᓪᓕᐊᓗᑕ ᓄᓇᖏᓐᓂᒃ. 

 

ᖃᓪᓗᓈᑦ ᓄᓇᖏᓐᓂ, ᖃᐅᔨᓴᖅᑎᓐ ᐃᓚᖃᓐᓂᐊᖅᑐᑦ ᐅᑯᓂᖓ, ᐅᕙᖓ, ᓗᒃᑖᖅ ᓴᒫᓐᑕ ᕚᑯ (ᐃᓕᓴᖅᑎᓄᑦ ᐃᓚᒋᔭᖅ ᐅᕙᓂ 
ᓯᓚᑦᑐᖅᓴᕝᕕᒡᔪᐊᖓ ᐳᕆᑎᔅ ᑲᓚᒻᐱᐊ), ᓯᐸᓐᓱ ᒥᓚᐅ (BA ᐸᐃᑉᐹᖓᓄᑦ ᐃᓕᓐᓂᐊᖅᑐᖅ ᑕᕝᕙᓂ ᓯᓚᑦᑐᖅᓴᕝᕕᒡᔪᐊᖓ ᐳᕆᑎᔅ 
ᑲᓚᒻᐱᐊ), ᑕᔅ ᕋᓐᒐᓐ (MA ᐊᓂᒎᑎᐊᓄᑦ ᐃᓕᓐᓂᐊᖅᑐᖅ ᑕᐃᑲᓂ ᓯᓚᑦᑐᖅᓴᕝᕕᐊᑕ ᒍᕉᓂᒐᓐ), ᐊᒻᒪᑦᑕᐅᖅ ᖃᐅᔨᓴᖅᑎᐅᖃᑎᒐ  

 



 

ᑲᐃᔪᓪ ᕗᐊᓴᐃᑦ (ᑲᒪᔨᒋᔭᖅ ᐃᑦᑕᓐᓂᓴᓕᕆᓂᒻᒧᑦ ᑕᐃᑲᓂ ᐊᖓᔪᖅᑲᐅᑎᑦ ᑯᐃᓐ ᐋᓪᐴᑕᐅᑉ ᑕᑯᔭᒐᖃᕝᕕᐊᓂ ᐊᒻᒪᓗ ᓗᒃᑖᒃᓴᖅ PhD 
ᐱᓇᓱᐊᖅᑐᖅ ᒪᒋᐅᓪ ᓯᓚᑦᑐᖅᓴᕝᕕᒡᔪᐊᖓᓂ). ᑖᒃᑯᓇᖓᑦ ᓄᓇᓕᓐᓂ ᐃᒡᓗᓕᒃ ᐊᒻᒪ ᓴᓂᕋᔭᒃ, ᐃᓚᖃᓐᓂᐊᖅᑐᒍᑦ ᒪᐃᑯᓪ ᐃᕐᖓᐅᑦ, 
ᑲᒪᒋᔭᖃᓐᓂᐊᖅᑐᖅ ᐅᑎᖅᑕᓐᓂᒻᒥᒃ ᓄᓇᓄᑦ ᓴᓇᖃᑕᐅᓗᓂᓗ ᓄᓇᒥᒃ ᕿᒥᕐᕈᔨᑦ ᖃᐅᔨᓴᖅᑎᖏᓄᑦ, ᓂᕐᔪᑎᓄᓪᓗ ᖃᐅᔨᓴᖅᑎᒋᓗᑎᒍ 
ᐊᒻᒪᓗ ᐃᓚᖃᓐᓂᐊᖅᑐᖅ ᓄᓇᓕᒻᒥᐅᑦ ᓄᓇᒥᒃ ᖃᐅᔨᓴᖃᑕᐅᔪᒥᒃ, ᐊᖑᓇᓱᒃᑐᓕᕆᔨᒃᑯᓐᓄ ᑎᒃᑯᐊᖅᑕᐅᓗᓂ. ᓂᕈᐊᓐᓂᖅ ᑭᖑᓪᓕᖅᐹᒥᒃ 
ᖃᐅᔨᓴᖅᑐᒃᓴᑦ ᓴᓇᔪᓪᓗ ᐱᒋᐊᓐᓂᐊᖅᑐᖅ ᐅᐱᕐᖔᖓᒍᑦ 2025 ᓗᒃᑖᖅ ᕙᑯ ᐊᐅᓪᓛᕈᓂ ᐃᒡᓗᓕᒻᒧᑦ ᓴᓂᕋᔭᒻᒧᓪᓗ ᑐᓴᕆᐊᕋᓱᓪᓗᓂ.   

ᖄᒃᑲᓐᓂᐊᒍᑦ ᐃᑦᑕᓐᓂᓴᓄᑦ ᕿᓂᖅᓴᐃᓂᒻᒧᑦ ᐃᓚᖃᓐᓂᐊᖅᑐᖅ ᐱᓱᑲᑕᓐᓂᒻᒥᒃ ᐅᖓᒻᒧᑦ, ᐊᔾᔨᓕᐅᕆᖃᑦᑕᓐᓂᒻᒥᒃ, ᐊᒻᒪᑦᑕᐅᖅ 
ᖁᒻᒧᒃᑎᓯᒪᔪᒃᑯᑦ ᐊᔾᔨᓕᐊᒃᑯᑦ ᓄᓇᙳᐊᓕᐅᓐᓂᖅ, ᐊᒻᒪᓗ ᖁᓕᓂᒃ ᑭᑉᐹᕆᖓᔪᓂᒃ 1 x 1 ᒦᑕ ᐅᒃᑑᑎᖃᕝᕕᒃᓴᓂᒃ ᖃᓄᑎᒋ ᓄᓇᒥᒃ 
ᐊᑐᖅᑎᒋᓂᕕᓂᖏᑦ ᖃᐅᔨᓵᕆᓇᓱᓪᓗᒋᑦ ᐅᐊᑦᑎᐋᕈ, ᓂᕆᐅᒋᔭᖃᖏᑦᑐᒍᑦ ᓇᓂᓯᓂᐊᓐᓂᒻᒥᒃ ᐃᓕᓴᓐᓇᖅᑐᓂᒃ ᖃᒻᒪᑦ 
ᐊᒥᐊᒃᑯᕕᓂᖏᓂᒃ. ᐃᓕᓴᕙᒃᖢᑕ ᐅᒃᑑᑎᖃᐅᑎᓂᒃ ᑭᑉᐹᕆᒃᑐᓂᒃ, ᐃᒻᒪᖄ ᓇᓂᓯᔪᓐᓇᓐᓂᐊᖅᑐᒍᑦ ᐋᒃᑐᕝᕕᕕᓂᓐᓂᒃ ᐊᒻᒪᓗ 
ᐊᖑᓇᓲᑎᒃᓴᓂᒃ ᐊᑐᓐᓂᐊᖅᑕᖏᓂᓪᓘᓐᓃᑦ ᓴᓇᐅᒪᕝᕕᐅᔪᒥᒃ. ᑐᕌᒐᕆᔭᕗᑦ ᖃᐅᔨᓵᖃᓐᓂᒃᑯᑦ ᓇᓗᓇᐃᖅᓯᓗᑕ ᑐᓃᑦ ᐃᑦᑕᓐᓂᓴᑦ 
ᓄᓇᖃᕝᕕᕕᓂᖏᑦ ᐅᖃᐅᓯᐅᓂᑯᑦ ᐃᒡᓗᓕᐅᑉ ᐅᓂᒃᑳᖅᑐᐊᑐᖃᑦ ᑲᑎᖅᓱᒐᖏᓂ ᐊᒻᒪᑦᑕᐅᖅ ᓯᕗᓂᐊᒍᑦ ᐊᐱᖅᓱᐊᕆᔭᐅᑎᓪᓗᒋᑦ 
ᐃᓐᓇᖏᑦ ᐃᒡᓗᓕᒻᒥ ᓴᓂᕋᔭᒻᒥᓪᓗ, ᐃᓱᒪᒋᔭᖃᓪᓗᑕᓗ ᖃᓄᖅ ᑐᓃᑦ ᐃᓄᓪᓚᕇᓪᓗ ᓯᕗᓕᕗᑦ ᐊᑐᓐᓂᕕᓂᖏᓄᑦ ᐊᖕᒪᓗᖅᑕᖅ ᑕᓯᐊᓂᒃ 
ᖃᓄᓪᓗ ᐃᓅᖃᑎᒌᓐᓂᒻᒪᖔᑕ.   

ᖃᐅᔨᓴᐃᓂᖅ ᐱᔪᓐᓇᖅᑎᑕᐅᓂᐊᖅᑐᖅ ᐃᑦᑕᓐᓂᓴᓕᕆᓂᒻᒧᑦ ᐱᔪᓐᓇᐅᑎᐊᓄᑦ ᑐᓂᔭᐅᓲᖅ ᓄᓇᕘᑉ ᒐᕙᒪᖏᓄᑦ, ᐅᓂᒃᑳᓕᐊᒃᑯᑦ 
ᐅᖃᐅᓯᖅᑐᖏᑦᑐᓄᑦ ᓄᓇᓖᑦ ᓯᕗᓕᖅᑎᖏᓄᑦ, ᐃᑦᑕᓐᓂᓴᓕᕆᔨᑦ ᖃᐅᔨᓴᖅᑎᖏᑕ ᑎᑎᕋᕝᕕᖏᒍᑦ, ᑭᒃᑯᓕᒫᓪᓗ ᑲᑎᒪᑎᑕᖏᒍᑦ 
ᐅᓂᒃᑳᖃᓐᓂᒃᑯᑦ, ᐊᒻᒪᑦᑕᐅᖅ ᐅᖃᐅᓯᖃᓐᓂᖅ ᐃᒡᓗᓕᖕᒥ ᐃᓱᓕᒃᑯᓂ ᖃᐅᔨᓵᕗᑦ ᐊᒻᒪᑦᑕᐅᖅ ᑭᖑᓂᐊᒍᑦ ᐱᔭᕇᕈᑦᑎᒍᑦ ᐊᒻᒪᓗ 
ᑭᖑᓂᐊᓄᑦ ᖃᐅᔨᓵᒃᓴᒧᑦ ᑐᓴᕆᐊᒃᑲᓐᓂᓕᕈᒪ ᐊᕐᕌᒍᐊᓂ 2026.  

 
2) ᐊᕙᑎᒧᑦ ᐊᒃᑐᐃᓂᖃᓐᓂᕗᑦ 

ᒑᓯᒥᒃ ᐊᑐᓐᓂᐊᖅᑐᒍᑦ ᑎᓴᒪᓕᑦᑎᓐᓄᑦ ᐅᑎᖅᑕᓕᕌᖓᑦᑕ ᑕᖕᒫᕝᕕᑦᑎᓐᓂ ᑕᕝᕗᖓ ᖃᐅᔨᓴᐃᕕᑦᑎᓐᓄᑦ. ᓂᕆᐅᒃᑐᒍᑦ ᐃᒻᒪᖄ 100 ᓖᑕᒃ 
ᐊᑐᕋᔭᖅᑐᒍᑦ ᖃᐅᔨᓴᐃᓂᑦᑕ ᐃᓗᐊᓂ. ᓯᓚᑦᑎᐊᕙᐅᒑᖓᑦ ᖃᐅᔨᓴᖅᑎᕗᑦ ᐅᓄᖅᑐᐃᖅᓱᓐᓂᖅᓴᐅᓗᑎᒃ ᐱᓱᖃᑦᑕᓐᓂᐊᖅᑐᑦ 
ᖃᐅᔨᓴᕝᕕᒥᓄᑦ. ᓴᓇᐅᒪᔪᓂᒃ, ᐅᖅᓱᐋᓗᒃᓴᓂᒃ ᐊᒃᑕᑯᓂᓪᓘᓐᓃᑦ ᕿᒪᐃᔾᔮᖏᑦᑐᒍᑦ ᓄᓇᒥᒃ ᐃᒪᖃᕝᕕᓂᓪᓘᓐᓃᑦ, ᓂᕐᔪᑏᓪᓗ 
ᐸᒡᕕᓵᕆᔭᐅᔾᔮᓇᑎᒃ. ᑭᓱᑐᐃᓐᓇᓂᒃ ᓴᓇᓯᒪᔪᓂᓪᓘᓐᓃᑦ ᕿᒪᐃᔪᖃᔾᔮᖏᑦᑐᖅ 2025 ᐊᕐᕌᒍᐊᒍᑦ. ᑰᒃᑐᖅ ᓯᒥᔾᔮᓇᑎᒍᑦ, ᐊᒻᒪᓗ ᐆᒪᔪᑦ 
ᐊᐅᓚᓂᖃᕝᕕᖏᑦ ᐸᒡᕕᓵᖑᔾᔮᓇᑎᒃ.  

3) ᓄᓇᓕᖓ 

ᑕᒪᐃᓐᓂᒃ ᐊᖅᑯᓵᖅᑐᑦ ᖃᐅᔨᓵᕝᕕᑦᑎᓐᓄᑦ ᑐᙵᓱᒃᑎᑕᐅᓂᐊᖅᑐᑦ ᑕᑯᓇᒍᒪᒍᑎᒃ ᖃᐅᔨᓵᑦᑎᓐᓂᒃ. ᐊᑭᓕᖅᓱᖅᑕᐅᖏᓪᓗᑎᒃ 
ᕿᓂᖃᑕᐅᔪᓐᓇᖅᑐᑦ ᐊᒻᒪ/ᐅᕝᕙᓘᓐᓃᑦ ᖃᖓᑕᑎᓪᓗᒍ ᖁᒻᒧᒃᑎᓯᒪᔪᖅ ᖃᐅᔨᓴᕈᑕᐅᓲᖅ ᐊᑯᓂᐅᓂᖓ ᒪᓕᓪᓗᒍ (ᒪᒃᑯᒃᑐᑦ ᐊᒻᒪ 
ᐃᓐᓇᐃᑦ). ᓂᕿᒃᓴᕗᑦ ᖃᐅᔨᓴᐃᓂᒻᒧᑦ ᓂᐅᕕᓐᓂᐊᖅᑕᕗᑦ ᕼᐋᒻᒪᓚᖓᓂᒃ ᓯᕗᓂᐊᒍᑦ ᑎᑭᓴᖅᑕᐅᓚᐅᓪᓗᑎᒃ (ᑯᐊᐸᒃᑯᑦ ᓯᕗᓪᓕᐅᔭᑦ) 
ᐊᒻᒪᓗ ᓇᓂᓕᕆᔨᒃᓴᒥᒃ ᓴᓇᑎᑦᑎᓗᑕ ᒪᕐᕉᓐᓂᓪᓗ ᐃᓅᖕᓂᒃ ᓄᓇᓕᒻᒥ ᓴᓇᔨᒃᓴᓂᒃ, ᑕᒪᐃᓐᓂᒃ ᐊᑭᓕᖅᓱᓐᓂᐊᖅᑕᑦ ᐊᑭᑭᑦᑑᓇᑎᒃ. 
ᐃᓐᓇᐃᑦ ᓄᓇᓕᒻᒥᐅᑕᑦ ᐊᔭᐅᖅᑕᐅᒋᕗᑦ ᐃᓚᐅᖃᑕᐅᖁᔭᐅᓪᓗᑎᒃ ᒪᒃᑯᒃᑐᓄᑦ ᐃᑦᑕᓐᓂᓴᓕᕆᓂᒻᒧᑦ ᑕᑯᒃᓴᐅᑎᑕᒧᑦ ᐃᒡᓗᓕᖕᒥ 
ᓴᖅᑭᓐᓂᐊᖅᑕᕗᑦ ᓯᕗᓂᐊᑕ ᖃᐅᔨᓵᑦ. ᑭᒃᑯᓕᒫᓄᑦ ᐅᓂᒃᑳᖃᓛᒻᒥᔪᒍᑦ ᖃᐅᔨᓴᐃᓂᕗᑦ ᐃᓱᓕᒃᑯᓂ ᐃᒡᓗᓕᒻᒥ, ᐊᒻᒪᓗ ᐃᓂᒃᓴᖃᕈᓐᓇᕈᑦᑕ 
ᓴᓂᕋᔭᒻᒥ, ᑕᐃᑲᓂᑦᑕᐅᖅ ᐅᓂᒃᑳᕆᔪᒪᒻᒥᔭᕗᑦ.   

ᓂᕆᐅᒋᔭᖃᓪᓚᕆᒃᑐᖓ ᐃᓱᒫᓘᑎᖃᕈᔅᓯ ᑐᓴᑦᑎᐊᕈᒪᓪᓗᒋᑦ ᐱᓯᒪᔭᖃᕈᔅᓯ, ᐊᒻᒪᓗ ᐋᖅᑭᒋᐊᓪᓗᒍ ᖃᐅᔨᓵᖃᕈᒪᓂᕋ ᒪᓕᓪᓗᒍ 
ᐃᓱᒫᓘᑕᐅᔪᑦ ᐋᖅᑭᒋᐊᕆᐊᖃᕈᒃᑯ. ᖁᕕᐊᓱᓪᓚᕆᒃᑲᔭᖅᑐᖓ ᐅᐸᒍᑎᓗᖓ ᑮᓇᒥᑦ ᑮᓇᒧᑦ ᑕᑯᖃᑎᒌᓪᓗᑕ ᓯᕗᓂᐊᒍᑦ ᑖᔅᓱᒪ 
ᖃᐅᔨᓴᐃᓂᒻᒪ, ᖄᒃᑲᓐᓂᐊᒍᓪᓗ ᐅᖄᓚᐅᑎᒃᑯᑦ ᑕᓚᕘᖃᑎᒌᒍᓐᓇᕈᑦᑕ ᐸᕐᓇᒻᒥᓗᒋᑦ. ᑐᓐᓂᐊᓱᖁᔨᖏᑦᑐᖓ ᑐᓴᕆᐊᕈᒪᑐᐊᕈᔅᓯ 
ᐊᐱᖅᑯᑎᒃᓴᖃᕈᔅᓯ ᐃᓱᒫᓘᑎᓂᓪᓘᓐᓃᑦ. 

  


